
PENGHAYATAN DAN PERKONGSIAN PENGALAMAN
BUDAYA MALAYSIA MENERUSI CITRAWARNA 2026

KUALA LUMPUR — Citrawarna 2026 kembali memeriahkan Dataran Merdeka malam ini
sebagai salah satu acara utama Tourism Malaysia sempena Kempen Melawat Malaysia
2026 (VM2026). Acara Citra Perarakan (Colours of Parade) menampilkan seramai 3,500
penari yang mewakili 13 negeri dan tiga Wilayah Persekutuan, serta masyarakat pelbagai
budaya di negara ini.

Penganjuran Citrawarna 2026 oleh Tourism Malaysia dengan sokongan daripada Dewan
Bandaraya Kuala Lumpur (DBKL), Warisan Kuala Lumpur, Jabatan Kebudayaan dan
Kesenian (JKKN), Istana Budaya dan Muzium Tekstil Negara mencerminkan komitmen
bersama untuk mempromosikan pelancongan seni, budaya dan warisan Malaysia kepada
pengunjung tempatan dan antarabangsa.

Acara gilang-gemilang itu turut dihadiri oleh YAB Dato’ Seri Anwar Ibrahim, Perdana
Menteri Malaysia, serta YB Dato Sri Tiong King Sing, Menteri Pelancongan, Seni dan
Budaya Malaysia. Kehadiran kedua-dua tetamu kehormat ini mencerminkan kepentingan
Citrawarna sebagai satu acara pelancongan utama negara dalam menyokong VM2026.

Bersempena dengan Citra Perarakan, para pengunjung disajikan dengan peragaan
busana tradisional, persembahan muzik dan tarian serta pelbagai pertunjukan
kebudayaan oleh kontinjen yang mewakili kesemua 13 negeri dan tiga Wilayah
Persekutuan, bersama-sama masyarakat pelbagai budaya Malaysia. Persembahan ini
mencerminkan tradisi, kisah dan identiti yang menjadi asas kepada pembentukan jati diri
masyarakat berbilang kaum di negara ini.

Citrawarna 2026 turut berjaya menarik lebih 700 pelancong antarabangsa menerusi
pakej pelancongan yang dirangka khas, melibatkan pelancong dari negara China, India,
Mauritius, Jepun, Vietnam, Indonesia, Singapura, Kazakhstan, ltali, Belanda, Switzerland
dan Perancis. Penyertaan mereka mencerminkan minat antarabangsa terhadap
pengalaman pelancongan budaya Malaysia, di samping memberi peluang kepada para
pengunjung untuk merasai sendiri warisan, tradisi dan hospitaliti negara.

Sepanjang tiga hari penganjurannya, Citrawarna 2026 digerakkan menerusi empat
komponen utama yang menjadi nadi sambutan seperti Citra Perarakan (Colours of
Parade), Citra Rasa (Colours of Flavour), Citra Budaya (Colours of Culture) dan Citra Seni
(Colours of Arts). Acara ini menampilkan lebih daripada 70 gerai makanan dan minuman,




20 reruai aktiviti kebudayaan serta 10 reruai seni dan kraf tangan, di samping
persembahan, demonstrasi warisan, permainan tradisional dan pengalaman interaktif.

Penghargaan terhadap budaya dapat dipupuk melalui penghayatannya. Selain
persembahan budaya Malaysia di atas pentas menerusi Citra Perarakan, Citrawarna 2026
juga menggalakkan pengunjung untuk meneroka secara langsung elemen kebudayaan
negara melalui seni canting batik, anyaman ketupat, demonstrasi juadah tradisional serta
aktiviti interaktif lain yang dikendalikan oleh para artisan dan penggiat budaya.
Pengalaman ini membantu generasi muda menghayati warisan mereka, di samping
meningkatkan pemahaman pengunjung antarabangsa terhadap kekayaan tradisi serta
kepelbagaian budaya di Malaysia.

Di samping itu, para pengunjung turut dihiburkan dengan persembahan kontemporari
oleh barisan artis tempatan seperti Wani Kayrie, Bulan Asyraff, Dr Soo Wincci, Santesh
Kumar, Ernie Zakri dan Aina Abdul, serta Kumpulan Balle-Balle.

Citrawarna 2026 turut mengalu-alukan peserta program Mega Fam Tourism Malaysia,
menyediakan peluang kepada media antarabangsa, wakil industri pelancongan dan
pencipta kandungan untuk merasai sendiri pengalaman kebudayaan Malaysia sambil
menyokong promosi VM2026 di pasaran antarabangsa.

Acara ini berlangsung sehingga 26 Julai 2026 di Dataran Merdeka dengan menampilkan
pengisian merangkumi keempat-empat pengalaman utama, termasuk persembahan,

aktiviti kulinari, demonstrasi seni dan kraf tangan serta aktiviti warisan interaktif.

-TAMAT-

Tourism Malaysia

Lembaga Penggalakan Pelancongan Malaysia atau Tourism Malaysia ialah sebuah agensi di bawah
Kementerian Pelancongan, Seni dan Budaya, Malaysia. Tourism Malaysia giat memfokuskan
kepada tugas khusus untuk mempromosikan Malaysia sebagai destinasi pelancongan pilihan.
Sejak penubuhannya, Tourism Malaysia telah muncul sebagai pemain utama dalam industri
pelancongan antarabangsa.

Kempen Melawat Malaysia 2026 (VM2026) menekankan komitmen Malaysia terhadap
pembangunan pelancongan mampan, selaras dengan Matlamat Pembangunan Mampan
Pertubuhan Bangsa-Bangsa Bersatu (UNSDGs). Kempen ini bertujuan untuk mengetengahkan
kepelbagaian tarikan semula jadi, kekayaan warisan budaya, serta tawaran pelancongan negara
yang dinamik, di samping memacu pertumbuhan inklusif dan nilai jangka panjang buat komuniti
setempat serta pemain industri.

Untuk maklumat lanjut, layari laman web Tourism Malaysia di www.tourism.gov.my serta akaun

media sosial rasmi di Facebook, Instagram, X, YouTube, dan TikTok.



http://www.tourism.gov.my/
https://www.facebook.com/malaysia.travel.my
https://www.instagram.com/malaysia.truly.asia/
https://twitter.com/TourismMalaysia
https://www.youtube.com/c/MalaysiaTrulyAsia
https://www.tiktok.com/@malaysiatrulyasia

Untuk sebarang pertanyaan, sila hubungi:

Mohd Akbal Setia
Ketua Sekretariat Visit Malaysia 2026
& Pengarah Kanan, Bahagian Pengiklanan dan Digital

akbalsetia@tourism.gov.my
Tel: +603 8891 8700

Norshariza Mohd Saad
Timbalan Pengarah

Bahagian Komunikasi Korporat
norshariza@tourism.gov.my

Tel: +603 8891 8775

